
1. ՀՀ ֆինանսների նախարարություն
	19.02.2024թ.

	
	№ 01/9-2/3493-2024

	ՀՀ էկոնոմիկայի նախարարության 06.02.2024թ. N 01/1693-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	1. Նախագծով առաջարկվում է ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից ՀՀ էկոնոմիկայի նախարարությանը (այսուհետ՝ Նախարարություն) հատկացնել 29.8 մլն դրամ 1022 ծրագրի 12012. Կոնյակի սպիրտի իրացման (արտահանման) աջակցության ծրագիր միջոցառման (այսուհետ՝ Միջոցառում) շրջանակներում առաջացած պարտավորությունների կատարման նպատակով, քանի որ 2024թ. հունվար ամսին Միջոցառման 4 շահառուների կողմից ներկայացված դիմումների համաձայն 2023թ. դեկտեմբեր ամսվա ընթացքում իրացված կոնյակի սպիրտի համար տրամադրվելիք աջակցությունը կազմում է 79.8 մլն դրամ, սակայն ՀՀ 2024թ. պետական բյուջեով Միջոցառման համար նախատեսվել է 50.0 մլն դրամ:
Այս կապակցությամբ հարկ է նշել, որ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:
	Վերոգրյալով պայմանավորված, առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային, առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց և Նախագծով պահանջվող գումարի ֆինանսավորումը դիտարկել Նախարարությանը հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում:
	                               Ընդունվել է

	Առաջարկում ենք հավելված N 2-ում.
ա/ 1022 ծրագրի 12012 միջոցառման 04 01 01 գործառական դասակարգումը փոխարինել 04 02 01 դասակարգմամբ՝ համապատասխանաբար փոխելով գործառական դասիչների անվանումները, 
բ/ ավելացնել 1139 ծրագրի 11001 միջոցառման ԲԳԿ-ի անվանումը: 
	Ընդունվել է
Կատարվել են համապատասխան փոփոխություններ:

Քանի որ գումարը նախատեսվում է հատկացնել ՀՀ էկոնոմիկայի նախարարության այլ միջոցառումից վերաբաշխման միջոցով՝ 1139 ծրագրի 11001 միջոցառումը հանվել է նախագծից:



